Carthffosiaeth yn y newyddion
Cynlluniau gwers / nodiadau athrawon Cyfnod Allweddol 3
Cipolwg ar yr adnodd 
Dyluniwyd Daearyddiaeth yn y Newyddion i fod yn ffynhonnell gwybodaeth ac adnoddau diddorol a chyfredol ar gyfer athrawon ar-lein. Bydd yn gymorth i gefnogi gofynion y Cwricwlwm Cenedlaethol i gynnwys materion cyfredol bydol a Chymreig mewn modd hyblyg mewn gwersi daearyddiaeth ar y cyd â chynlluniau dysgu mwy ffurfiol, a/neu ei ddefnyddio i symbylu gwaith pellach o fewn cynlluniau gwaith. Mae pob rhifyn yn cynnwys prif thema a 2 erthygl gysylltiedig sydd ill dwy yn ganolbwynt i weithgareddau yn y dosbarth. Gall sgrin materion cyfoes bydol gael ei defnyddio yn rheolaidd fel tudalen hafan neu fel symbyliad ar ddechrau gwers. Gall y dolenni ‘Brainbox’ fod yn bwyntiau trafod diddorol pellach, gweithgaredd diwedd gwers er enghraifft.
Prif Thema
Y cysylltiadau â’r Cwricwlwm Cenedlaethol yw:-
Ystod
· ‘Byw yng Nghymru: fy ardal leol* ac o leiaf un ymchwiliad i un agwedd o ddaearyddiaeth Cymru',
· ‘Disgrifio achosion a chanlyniadau'r ffyrdd mae lleoedd ac amgylcheddau yn newid, e.e. fesul tymor; o'r gorffennol i'r presennol; cynaliadwyaeth'
Sgiliau
· ‘egluro achos ac effaith prosesau ffisegol a dynol a sut mae'r prosesau hynny yn rhyngberthyn, e.e. achos ac effaith gweithgaredd tectonig, effeithiau mudo yn Ewrop.'
· ‘egluro sut a pham mae lleoedd ac amgylcheddau yn newid a chanfod tueddiadau a goblygiadau hynny i'r dyfodol, e.e. twf yn y boblogaeth, newid hinsawdd, globaleiddio.'
·  Rhaid cynnal:
· o leiaf un ymchwiliad grŵp ac un ymchwiliad annibynnol i mewn i gwestiwn neu fater daearyddol
· ymchwiliadau i ddaearyddiaeth yn y newyddion, digwyddiadau a materion cyfredol sy'n lleol ac yn fyd-eang.
· ‘gofyn ac ateb y cwestiwn - beth yw'r materion daearyddol sy'n wynebu'r bobl sy'n byw yma? Sut a pham mae barn pobl ar faterion yn wahanol, a beth yw fy marn i?
Bydd y gweithgareddau yn rhoi cyfle i'r dysgwyr:
· Ddefnyddio TGCh i ddarganfod gwybodaeth berthnasol am ddigwyddiadau daearyddol cyfredol.
· Datblygu gwybodaeth i ffurfio barn wybodus am ystod eang o faterion, a pha atebion sydd ar gael i'r problemau daearyddol cyfreol.
· Datblygu sgiliau ymchwilio sy'n berthnasol i faterion cyfredol.
· Gweithio yn annibynnol ac yn gydweithredol.
Awgrymiadau am Weithgareddau Dysgu
	Nod: Deall y materion sy'n ymwneud â charthffosiaeth a gwastraff dŵr a chael gwared arnynt yn y DU.

	Amcanion: Mae'r adnodd a'r gweithgareddau wedi cael eu dylunio i roi'r cyfle i fyfyrwyr archwilio ffactorau sy'n ymwneud â chael gwared ar wastraff dŵr a charthffosiaeth yn y DU. Yn fwy penodol, mae'r erthyglau a'r gweithgareddau yn canolbwyntio ar yr her o ddarparu a chynnal carthffosydd pan mae'r system yn cael ei chamddefnyddio gan sefydliadau a'r cyhoedd.

	Adnoddau fydd eu hangen:
· Yr adnodd arlein, yn cynnwys y nodwedidon rhyngweithiol yn y rhifyn hwn o Daearyddiaeth yn y Newyddion

	Adnodd
	Awgrym amser: 

	Carthffosiaeth –  perygl y 'fatberg'!
Dylai'r disgyblion ddefnyddio'r dolenni yn yr erthygl i ddarganfod mwy am un math o wastraff dŵr, o'r pump a restrir (ymolchi, diwydiannol, masnachol, amaethyddol a dŵr ffo) yn ogystal â ffynonellau gwybodaeth eraill.
Darganfyddwch:
Beth yw cynnwys y math hwn o wastraff? Sut ceir gwared arno? Faint ohono a gynhyrchir bob blwyddyn? etc.
Dylai'r disgyblion gasglu'r wybodaeth, yr erthyglau a'r lluniau mewn cyflwyniad PowerPoint er mwyn gallu cyfeirio yn ôl atynt yn y ddau weithgaredd nesaf.
	Dyluniwyd y gweithgaredd hwn i'w gwblhau yn ystod y wers ddosbarth. Er hynny gellir ei osod yn dasg gwaith cartref hefyd, er mwyn paratoi ar gyfer y wers nesaf.

	I lawr y draen...
Gan barhau o'r dasg flaenorol, dylai disgyblion ddarganfod sut y gallai'r math o wastraff maen nhw wedi'i ddewis, achosi rhwystrau (blockages) mewn draeniau, carthffosydd neu ddyfrffosydd os nad yw pobl yn cael gwared arno yn y dull cywir.
Dylen nhw ddarganfod pa beryglon sydd, (llygredd, afiechyd ac ati) pe bai'r gwastraff yn achosi rhwystr neu/a llifogydd.
Yn defnyddio testun a lluniau dylai'r disgyblion gynhyrchu poster am y math o wastraff maen nhw wedi'i ddewis. Dylai gynnwys gwybodaeth o'r cyflwyniad PowerPoint yn nhasg 1.
	Dyluniwyd y gweithgaredd hwn i gymryd gwers un awr o hyd i'w gwblhau, gyda phosibilrwydd i'w gwblhau fel gwaith cartref. Fel arall gellir ei gwblhau yn y dosbarth mewn gwers arall.

	Datrys y broblem
Mewn grwpiau bychain, dylai'r disgyblion agor y dolenni yn yr erthyglau ac edrych ar yr ymgyrchoedd addysgu a chynghori sy'n cael eu cynnal gan wahanol gwmnïau dŵr.
Dylai'r grwpiau ystyried at bwy anelir yr ymgyrch, beth yw ei nod a pha fathau o adnoddau sy'n cael eu defnyddio. Dylent hefyd drafod, p'un ai ydyn nhw'n meddwl bod yr ymgyrch yn effeithiol neu ddim, a beth allai gael ei wneud yn wahanol.
Dylai'r grwpiau wneud nodiadau yn sgil eu trafodaeth ac yna fynd ati i ddylunio pamffledi sy'n dweud wrth bobl am y problemau y mae camddefnydd o'r system garthffosiaeth yn gallu eu achosi.
	Dyluniwyd y gweithgaredd hwn i gymryd dwy wers un awr o hyd. Fel arall, gellir dylunio'r pamffledi fel gwaith cartref unigol.

	Nodiadau:



